
				এই পাতাটির মুদ্রণ সংশোধন করা প্রয়োজন। 

বাংলাদেশের স্বাধীনতা যুদ্ধ দলিলপত্রঃ চতুর্দশ খন্ড
৩১ মার্চ বারাসতে বাংলাদেশে সংগ্রামের শেঠপুকুর ময়দানে এক বিরাট জনসভায় সর্বশ্ৰী সুনীল বসু (সি পি আই), অরবিন্দ দাশগুপ্ত (শাসক কংগ্রেস) ভাষণ দেন।
ভারতীয় মহিলা ফেডারেশনের পশ্চিমবঙ্গ কমিটির আহবানে ১ এপ্রিল ভারত সভা হলে অনুষ্ঠিত এক মহিলা সভায় পূর্ববাংলার ভাই-বোনেরা আত্মত্যাগের জুলন্ত নিদর্শনের প্রতি গভীর শ্রদ্ধা জ্ঞাপন করা হয়। সভায় সভানেত্রী ছিলেন ডঃ রমা চৌধুরী ও ভাষণ দেন শ্রীমতি গীতা মুখাজী, অপর্ণা ব্যানাজী, ইলা মিত্র, অরুণা মুন্সী, কমলা মুখাজী, মায়া দাস এবং শ্রীমতী মীরা দত্তগুপ্তা। বাংলাদেশের একজন মুক্তি সংগ্রামীও সভায় ভাষণ দেন।
পশ্চিমবঙ্গ সাব-অর্ডিনেট কোঅপারেটিভ এমপ্লয়িজ এসোসিয়েশন ও পশ্চিমবঙ্গ মৎস্যজীবি সমিতি বাংলাদেশের নিরস্ত্র মানুষের উপর ইয়াহিয়ার অমানুষিক অত্যাচারের তীব্র নিন্দা করেন।
ইন্ডিয়ান মেডিক্যাল এ্যাসোসিয়েশনের সদস্যরা বাংলাদেশে জনগণের উপর পাকিস্তানের জঙ্গীশাহীর অত্যাচারে প্রতিবাদে কলকাতার পাক ডেপুটি হাইকমিশনের সামনে বিক্ষোভ দেখান। এছাড়া আই এম এ হলে বাংলাদেশের মুক্তিফৌজের সাহায্যার্থে এক রক্ত দান কেন্দ্র খোলা হয় ও গত ২ এপ্রিল এম এ সভ্যরা প্রথম কিস্তিতে রক্তদান করেন।
পশ্চিমবঙ্গ যব সংঘ ও ছাত্র ফেডারেশনের উদ্যোগে যুব সংঘ কার্যালয়ে রক্ত সংগ্রহ অভিযান শুরু হয়েছে।
ট্রাম শ্রমিকদের যুক্ত কমিটি, পঃবঙ্গ সরকারী কর্মচারী সমিতিসমূহের অস্থায়ী যুক্ত কমিটি, পেট্রোলিয়াম ওয়ার্কস ইউনিয়ন, এন্ড্র, ইউল কোং কৰ্মচারী সমিতি, ইউ বি আই এমপ্লয়িজ এসোসিয়েশন, বেঙ্গল মোশান পিকচার্স এমপ্লয়িজ ইউনিয়ন বাংলাদেশের মুক্তি সংগ্রামে অংশগ্রহণকারী জনগণকে অভিনন্দন জানান।
খড়গপুর থানায় গত ৩১ মার্চ কৃষক সমাবেশে বিভিন্ন বক্তা বক্তৃতা প্রসঙ্গে বাংলাদেশকে স্বীকৃতি দানের আহবান জানান।
দমদমে ও পানিহাটতে বাংলাদেশের মুক্তি সংগ্রামের সমর্থনে গত ৩১ মার্চ বিরাট মিছিল বের হয়। যাদবপুরে বাংলাদেশের মুক্তি সংগ্রামের সমর্থনে সর্বদলীয় জনসভা ও কুলটীতে এক সর্বদলীয় যুক্ত মিছিল বের হয়।
যুবক লেখক সংস্থার উদ্যোগে ষ্টুডেন্টস হলের জনসভা থেকে ইয়াহিয়ার বর্বরতাকে তীব্র ধিক্কার জানানো হয়।
সাউথ সুবার্বন পৌরসভা ও সি টি কলেজের ছাত্র শিক্ষক কৰ্মচারীদের যুক্ত সভা তাদের নিজ নিজ প্রস্তাব মারফৎ মুক্তিকামী বাংলাদেশের মানুষদের অভিনন্দন জানান।
পথিকৃৎ ও ডি ওয়াই ও-র উদ্যোগে গত ৩ এপ্রিল এক বিক্ষোভ মিছিল পাক হাইকমিশনার দপ্তরে যায়।

